भारत सरकार
रेल मंत्रालय
राज्‍य सभा
अतारांकित प्रश्‍न सं. 1217
23.03.2012 को दिया जाने वाला उत्‍तर
रेलगाड़ियों की बारंबारता के संबंध में झारखंड से अभ्‍यावेदन 
1217.
श्री कनवर दीप सिंह: 
क्‍या रेल मंत्री यह बताने की कृपा करेंगे कि:
(क)
क्‍या रेलवे को राजधानी एक्‍सप्रेस, हटिया-एलटीटी सुपरफास्‍ट एक्‍सप्रेस तथा हटिया-यशवंतपुर एक्‍सप्रेस की बारंबारता बढ़ाकर प्रतिदिन करने के लिए झारखंड से कोई अभ्‍यावेदन प्राप्‍त हुआ है;  और
(ख)
यदि हां, तो तत्‍संबंधी ब्‍यौरा क्‍या है और इस पर रेलवे की क्‍या प्रतिक्रिया है?


उत्‍तर

रेल मंत्रालय में राज्‍य मंत्री (श्री भरतसिंह सोलंकी )
(1)  और (ख) : राजधानी/सुपरफास्‍ट एक्‍सप्रेस गाड़ियों सहित मौजूदा गाड़ियों के फेरे बढ़ाने के लिए रेल प्रशासन के विभिन्‍न स्‍तरों पर बड़ी संख्‍या में अभ्‍यावेदन प्राप्‍त होते हैं और यथा व्‍यावहारिक और औचित्‍यपूर्ण कार्रवाई की जाती है। मौजूदा गाड़ियों के फेरों में वृद्धि करना एक सतत् प्रक्रिया है जो यातायात के औचित्‍य, परिचालनिक व्‍यवहार्यता, संसाधनों की उपलब्‍धता पर निर्भर करता है। बहरहाल, 12453/12454 नई दिल्‍ली-रांची राजधानी एक्‍सप्रेस के फेरे बढ़ाकर इसे एक दिन के बजाए 2 दिन चलाने के बारे में रेल बजट 2012-13 में घोषणा की गई है।

